
Անհրաժեշտությունը` Ջրային կոմիտեի 2019թ. բյուջետային հայտով «Ջրային տնտեսության ԾԻԳ» ՊՀ-ի (այսուհետ՝ ԾԻԳ) կողմից իրականացվող միջոցառումների համար ներկայացվել է 46.8 մլրդ դրամ գումար, սակայն այն կրճատվել է և ՀՀ 2019թ. պետական բյուջեով նախատեսվել է ընդամենը 18.7 մլրդ դրամ:  Այս հանգամանքը խոչընդոտում է մի շարք ակտիվ ծրագրերի բնականոն ընթացքին, ուստի անհրաժեշտություն է առաջացել 2019թ. ՀՀ պետական բյուջեում և 2018 թվականի դեկտեմբերի 27-ի N 1515 որոշման մեջ կատարել միջծրագրային և հոդվածային վերաբաշխումներ։ 
Ընթացիկ իրավիճակը և խնդիրները`  Անհրաժեշտ է ապահովել մի շարք ակտիվ ծրագրերի բնականոն ընթացքը:
Տվյալ բնագավառում իրականացվող քաղաքականությունը` 
1004 - «Ոռոգման համակարգի առողջացում» ծրագրի միջոցները տարվա կտրվածքով ավելացվել են 85,680.0 հազ. դրամով, մասնավորապես՝  
1. 11004 միջոցառում - ավելացվել է 75,138.1 հազ. դրամով,
2. 11005 միջոցառում - նվազեցվել է 12,500.0 հազ. դրամով,
3. 11006 միջոցառում - ավելացվել է 166,095.0 հազ. դրամով,
4. 11007 միջոցառում -  նվազեցվել է 166,095.0 հազ. դրամով,
5. 11009 միջոցառում (նոր միջոցառում) -  ավելացվել է 85,680.0 հազ. դրամով,
6. 31003 միջոցառում -  նվազեցվել է 53,500.0 հազ. դրամով,
7. 31005 միջոցառում - նվազեցվել է 9,138.1 հազ. դրամով։
11004 «Համաշխարհային բանկի աջակցությամբ իրականացվող Ոռոգման համակարգերի արդյունավետության բարձրացման ծրագրի խորհրդատվություն և կառավարում» միջոցառման վարկային համաձայնագրի ժամկետը 30.06.2019թ.-ից երկարաձգվել է մինչ 31.12.2019թ., մինչդեռ  «Աշխատողների աշխատավարձեր և հավելավճարներ» հոդվածով 2019թ. ՀՀ պետական բյուջեում միջոցներ նախատեսվել էին միայն 2019թ. առաջին կիսամյակի համար: Համաշխարհային բանկի վարկային միջոցների խնայողությունը, սակայն, հնարավորություն է տալիս այս միջոցառման շրջանակներում շարունակել որոշ աշխատակիցների աշխատավարձի վճարումը մինչև տարեվերջ։ Միջոցառման շրջանակներում գյուղատնտեսության նախարարության   առաջարկությամբ և համաշխարhային բանկի համաձայնությամբ հողերի կոնսոլիդացիան խթանելու նպատակով մինչև ջրաբաշխական տուփեր խողովակաշարերի կառուցման համար կատարվել են նախագծային  փոփոխություններ և նախագծահետազոտական հավելյալ աշխատանքների ֆինանսավորման համար, ինչպես նաև՝ 2019թ. երկրորդ կիսամյակի ընթացքում աշխատավարձի մասով վճարումների կատարման համար անհրաժեշտ է 2019թ. ՀՀ պետական բյուջեում կատարել միջծրագրային և հոդվածային վերաբաշխում։  
11009 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման դրամաշնորհային ծրագիր».
Համաձայն ՀՀ կառավարության 06.06.2019թ. № 735-Ն որոշման՝ ՀՀ և Վերականգնման վարկերի բանկի միջև 19.07.2019թ. ստորագրվել է «Ջրային ռեսուրսների համալիր կառավարում (ՋՌՀԿ)/Ախուրյան գետ, փուլ 2» ծրագրի շրջանակներում մատուցվելիք փորձագիտական ծառայություններն իրականացնելու նպատակով 300.0 հազ. Եվրո գումարի չափով դրամաշնորհային համաձայնագիրը։ Այդ պատճառով  2019թ. ՀՀ պետական բյուջեում անհրաժեշտ է «1004 - Ոռոգման համակարգի առողջացում» ծրագրում ընդգրկել նոր միջոցառում՝ առաջարկվող 11009 դասիչով և «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման դրամաշնորհային ծրագիր» անվանմամբ,  շրջակա միջավայրի վրա սոցիալական գնահատման (ՇՄՍԱԳ) խորհրդատվական ծառայությունների մատուցման պայմանագրի շրջանակներում 2019թ. համար պահանջվող 85,680.0 հազ. դրամ (ներառյալ հարկերը) գումարով  և ԾԻԳ-ի դրամաշնորհային ծրագրերի շրջանակներում կատարել միջծրագրային և հոդվածային վերաբաշխում։
11006 «Ֆրանսիայի Հանրապետության կառավարության  աջակցությամբ իրականացվող Վեդու ջրամբարի կառուցման խորհրդատվություն և կառավարում»  միջոցառման շրջանակներում առկա միջոցները բավարար չեն շինարարական աշխատանքների կատարման  տեխնիկական և հեղինակային վերահսկողության ծառայությունների մատուցման դիմաց համապատասխան վճարումների կատարման համար և ԾԻԳ-ի կողմից իրականացվող միջոցառումների մասով 2019թ. ՀՀ պետական բյուջեում ֆինանսական միջոցների վերաբաշխմամբ հնարավոր է ապահովել Վեդու ջրամբարի կառուցման բնականոն ընթացքը։
31005 «Եվրասիական զարգացման  բանկի աջակցությամբ իրականացվող Ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում «Այլ մեքենաներ և սարքավորումներ» հոդվածով նախատեսված միջոցներով ապրանքների գնումը աշխատանքների կատարման ընթացքով պայմանավորված տեղափոխվել է հաջորդ տարի, իսկ նախատեսված միջոցները 2019թ. ՀՀ պետական բյուջեում հոդվածային վերաբաշխմամբ անհրաժեշտ է տեղափոխել «Շենքերի և շինությունների շինարարություն» հոդված՝ իրականացվող լայնածավալ շինարարության ֆինանսավորման համար։
1072 - «Ջրամատակարարման և ջրահեռացման բարելավում» ծրագիրն տարվա կտրվածքով նվազեցվել է 85,680.0 հազ. դրամով, մասնավորապես՝
1. 11003 միջոցառում – ավելացվել է 231,424.4 հազ. դրամով,
2. 31004 միջոցառում – նվազեցվել է 317,104.4 հազ. դրամով։	
11003 «Վերակառուցման և զարգացման եվրոպական բանկի աջակցությամբ իրականացվող Երևանի ջրամատակարարման բարելավման դրամաշնորհային ծրագրի» շրջանակներում նախատեսվում է վճարումներ կատարել «Ֆիխտներ Ուոթեր ընդ տրանսփորթեյշն» ընկերությանը, որի մատուցած խորհրդատվական (շինարարական վերահսկողության) ծառայությունների դիմաց վճարումները նախատեսվում էր կատարել Վերակառուցման և զարգացման եվրոպական բանկի (այսուհետ՝ ՎԶԵԲ) վարկային միջոցներից։ ԵՆԲ ֆինանսական պայմանագրի և Եվրոպական միության հարևանության ներդրումային ծրագրի (ԵՄ ՀՆԾ) դրամաշնորհային համաձայնագրի փոփոխությունների ստորագրման գործընթացի ուշացման պատճառով ՀՀ ՖՆ-ի և ՎԶԵԲ-ի համաձայնությամբ ծրագրի բոլոր վճարումները կատարվել են միայն ՎԶԵԲ վարկային միջոցներից։ Արդյունքում ՎԶԵԲ վարկային միջոցները սպառվել են, իսկ մատուցված խորհրդատվական ծառայությունների դիմաց կուտակվել են պարտքեր։ ԵՄ պատվիրակության հետ բանակցությունների ընթացքում նախնական համաձայնություն է ստացվել նշված պարտքերի վճարումները ԵՄ դրամաշնորհային միջոցների հաշվին կատարման վերաբերյալ։ Սակայն հետագա քննարկումների ընթացքում ԵՄ հայաստանյան փոխարեն ՎԶԵԲ ներկայացուցիչները հստակ համաձայնություն տվեցին այդ գումարների վճարման համար տրամադրել լրացուցիչ 350.0 հազ. Եվրո դրամաշնորհ։ Դրամաշնորհի տրամադրման գործընթացը գտնվում է բանակցային և փաստաթղթավորման ակտիվ փուլում։ Հաշվի առնելով այս հանգամանքը՝ միջոցների վերաբաշխման անհրաժեշտություն է առաջացել ԾԻԳ-ի դրամաշնորհային ծրագրերի շրջանակներում։ 
Կարգավորման նպատակը և բնույթը` ԾԻԳ-ի կողմից իրականացվող միջոցառումների ֆինանսական միջոցների վերաբաշխմամբ ապահովել միջոցառումների բնականոն ընթացքը։
Նախագծի մշակման գործընթացում ներգրավված ինստիտուտները և անձինք` Որոշման նախագիծը մշակվել է Ջրային կոմիտեի կողմից: 
Ակնկալվող արդյունքը` Միջոցառումների և ծրագրերի բնականոն ընթացքի ապահովում։




	








